
7.  CRITERIOS SOBRE A AVALIACIÓN, CUALIFICACIÓN E 
PROMOCIÓN DO ALUMNADO. 

7.1. NAS MATERIAS DE TECNOLOXÍA  DE 2º e 3º ESO 
 

O alumnado será avaliado tendo en conta os elementos que se indican a 

continuación, coa correspondente ponderación expresada en porcentaxe: 
 

A) Observación  directa  na  clase : 10%: 
 

Para cuantificar este apartado faranse como mínimo 2 chamadas na clase 

ao alumno en cada trimestre, que quedarán recollidas na folla de control 

correspondente.  

B) Probas escritas que demostren a adquisición dos contidos mínimos:  

40% 
 

CC) Proxectos, prácticas e traballos variados  que permitan  avaliar a 

adquisición das distintas competencias (deseñados  en función dos 

estándares avaliables): 50% (*) 

 

Dependendo do bloque de contidos este apartado poderá incluír: 
 

✔Traballos  de  investigación/ampliación e/ou prácticas de manexo de 

programas e equipamento informáticos:15% 

✔Proxectos de construción ou montaxes prácticas na aula taller: 35% 
 

Cando unicamente se realice o proxecto, a súa cualificación incluirá os 

dous puntos anteriores, polo que terá un peso do 50% na avaliación, 

correspondendo un 15% á “memoria técnica do proxecto” e un 35% a 

parte de construción  propiamente dita. 
 

(*) Neste tipo de  traballos en grupo  haberá que deseñar algunha 

ferramenta apropiada para diferenciar as notas dos membros do grupo, no 

caso de que o seu traballo fose significativamente diferente. 



 
 

 

7.2. NAS MATERIAS DE TECNOLOXÍA DE 4º ESO, TECNOLOXÍA 
INDUSTRIAL DE 1º e 2º de BACHARELATO e  

Nestas materias os elementos de avaliación terán o seguinte peso indicado 

en porcentaxe: 

A) Observación directa; 10% 

B) Probas escritas: 60 % 

C) Parte práctica: 30 % (traballos de investigación, prácticas de montaxe, 

identificación e análise de compoñentes, etc). 

7.3. NA MATERIA DE ELECTROTECNIA DE 2º BACHARELATO 

Nesta materia, por ter un maior compoñente teórico que as outras, o peso 

dos elementos de avaliación será o seguinte: 

A) Observación directa; 10% 

B) Probas escritas: 70 % 

C) Parte práctica: 20 % (traballos de investigación, prácticas de montaxe, 

identificación e análise de compoñentes, etc). 

 

7.4. NA MATERIA DE TIC (4º DA ESO,  1º e 2º DE BACHARELATO) 

Netsas materias os elementos de avaliación terán o seguinte peso indicado 

en porcentaxe: 
 

A) Prácticas diarias das distintas aplicacións informáticas e traballos da 
ampliación: ata o 60% da nota da avaliación. 
Para estas prácticas o profesor marcará un prazo límite de entrega; as 

entregadas fora deste prazo poderán non ser valoradas ou ter unha 

penalización na súa nota. 

B) Probas prácticas de manexo de software ( que poderán incluír 
contidos teóricos):  ata o 40% da nota da avaliación. 

PARA TODAS AS MATERIAS. 

Unha avaliación considérase aprobada cando a súa media ponderada é 

como mínimo dun 4,5. 

A recuperación de materia suspensa nunha avaliación terá lugar nunha 
proba final que se realizará no mes de xuño.  
 



 
 

 

Avaliación ordinaria 

A nota da avaliación ordinaria de xuño será a media das notas das tres 

avaliacións realizadas ao longo do curso. 

A materia pode aprobarse nesta convocatoria tendo unha das avaliacións 
suspensa sempre e cando a media das tres avaliacións sexa como 

mínimo dun 5. No caso de que esa media sexa inferior a 5, o alumnado terá 

que recuperar unha ou varias avaliacións na proba final antes 

mencionada. 

As sesións de avaliación final ordinaria da ESO e 1º de bacharelato terán 

lugar entre os días 6 e 9 de xuño de 2022. 

A sesión de avaliación final ordinaria de 2º de bacharelato adecuarase ás 

datas previstas para a ABAU. 

Avaliación extraordinaria 

O alumnado suspenso na avaliación ordinaria dispón dunha convocatoria 

extraordinaria que, como novidade neste curso 2021/22, realizarase no 

mes de xuño (e non en setembro como ata agora),  tal e como indica a Orde 
do 19 de maio de 2021 pola que se aproba o calendario escolar. 

Nesta convocatoria os alumnos deberán facer unha proba escrita, 
podendo ter ademais unha proba práctica, consistente no manexo de 

software informático ou prácticas de montaxe de circuítos eléctricos, 

electrónicos ou similares. Estas probas extraordinarias faranse os días 20, 

21 e 22 de xuño de 2022 

As sesións de avaliación final extraordinaria realizaranse os días 26 e 27 

dese mesmo mes. 

Nas semanas entre a avaliación ordinaria e a extraordinaria, prestarase 

atención preferente aos alumnos coa materia suspensa, que realizarán 

actividades de repaso para preparar o exame de recuperación. Por outra 

banda, os alumnos aprobados deberán seguir asistindo a clase, e 

axudaran, na medida do posible a reforzar as aprendizaxes dos outros 

compañeiros.

